
				এই পাতাটির মুদ্রণ সংশোধন করা প্রয়োজন। 
সেকালের কথা
সময় তিনি এমন একটা জিনিস খাওয়াবেন, যা আমরা খাওয়া দূরে থাক, কখন চক্ষেও দেখি নি। জিনিসটা কি, অনেক সাধ্যসাধনা করেও সে খবর জানতে পারলাম না ! আমরা সেই নূতন জিনিসটি খাবার প্রলোভনে বিকেল হতে না হতেই চেকারবাবুর বাড়ীতে হাজির হলাম । আমরা ছেলের দলই নয়, চেকারবাবুর সমবয়সীদেরও তিনি এ শুভ সংবাদ দিয়েছিলেন । তারাও সবাই বিকেল বেলাই এসে জুটুলেন ।
চেকারবাবুর বাড়ীর একখানি ঘরের বারান্দায় একটা উনন ছিল। সেইটাতেই এই নূতন দ্রব্যাটীর রন্ধনকাৰ্য্য হবার ব্যবস্থা হোলো-ইির্তার পিসিমা তাকে রান্নাঘর ছেড়ে দিতে চান নি ।
বারান্দার সেই উননে চেকারবাবু একটা নূতন হাড়িতে জল চড়িয়ে দিয়ে হাড়ির মুখ একটা সারা দিয়ে ঢেকে দিলেন, আমরা তঁর উঠানে দাড়িয়ে এই সব ব্যাপার দেখতে লাগলাম। কিছুক্ষণ পরে হাঁড়ির মুখ খুলে দেখলেন। কি দেখলেন, তখন আর তা আমরা বুঝতে পারলাম না । এখন বুঝেছি যে, জল খুব গরম হয়েছে কি না, তাই তিনি দেখেছিলেন । তার পর, অতি সাবধানে শ্ৰীহঁাড়িটা নামিয়ে একটা কাগজের মোড়ক থেকে কালো
േ?

